
INSTRUKSIES EN INLIGTING 
 
1. 
 
2. 
 
3. 
 
4. 
 
 
5. 
 
 
6. 

Hierdie vraestel bestaan uit VYF vrae. 
 
VRAAG 1 is VERPLIGTEND.  Kies TWEE vrae uit die oorblywende vier vrae. 
 
Lees AL die vrae noukeurig deur. 
 
Nommer die antwoorde korrek volgens die nommeringstelsel wat in hierdie 
vraestel gebruik is. 
 
Die lengte van jou antwoorde moet in ooreenstemming met die puntetoeken-
ning by elke vraag wees. 
 
Skryf netjies en leesbaar. 

VRAAG 1 (VERPLIGTEND) 
 
1.1 Verduidelik die volgende terme:   
 
 1.1.1 

1.1.2 
1.1.3 
1.1.4 
1.1.5 

Staatsgodsdiens 
Sekulêre staat 
Teïsme 
Neo-heidendom 
Evangelisasie 

 (2)
(2)
(2)
(2)
(2)

 
1.2 Verskeie moontlike opsies word as antwoorde vir die volgende vrae 

verskaf.  Kies die korrekte antwoord en skryf slegs die letter (A – D) langs 
die vraagnommer (1.2.1 – 1.2.5) in die antwoordeboek neer, byvoorbeeld 
1.2.6   E. 

  

 
 1.2.1 Die volgende godsdiens is een van die nie-sendelinggods-

dienste: 
 

 
  A 

B 
C 
D 

Islam 
Christendom 
Boeddhisme 
Judaïsme (2)

 
 1.2.2 Hierdie konsep verwys na bekering van een godsdiens na 'n 

ander: 
 

 
  A 

B 
C 
D 

Hervitalisering 
Proselietemakery 
Dialoog 
Ekunemisme (2)

 
 1.2.3 Watter EEN van die volgende sinkretistiese godsdienste het sy 

ontstaan in Indië? 
 

 
  A 

B 
C 
D 

Christendom 
Boeddhisme 
Sikhisme 
Hindoeïsme (2)

 
 1.2.4 Hy is 'n sterk voorstander van die konflikteorie:  
 
  A 

B 
C 
D 

Hans Mol 
Siddarta Gautama 
Karl Marx 
Emile Durkheim (2)

 
 1.2.5 Hierdie godsdiens bied beskerming aan diere soos apies, 

slange en selfs rotte in sekere tempels: 
 

 
  A 

B 
C 
D 

Afrika Tradisionele Godsdiens 
Baha'i geloof 
Islam 
Hindoeïsme (2)

1.3 
 
1.4 
 
1.5 
 
 
 
1.6 
 
1.7 
 
1.8 
 
1.9 
 
1.10 

Waarom kies Christene die kruis as die simbool van hulle geloof? 
 
Noem enige DRIE sendelinggodsdienste. 
 
Kies die korrekte antwoord tussen hakies: 
 
Suid-Afrika is 'n (ateïstiese/godsdienstige/sekulêre) staat. 
 
Waarom was Islam in twee hoofvertakkings verdeel? 
 
Noem die naam van die grootste Afrika Inheemse Kerk in Suid-Afrika. 
 
Noem enige DRIE tipes rituele. 
 
Waarom vier Christene Kersfees (Krismis)? 
 
Noem EEN tipe mistiek (mistisisme). 

 (4)

(6)

(2)

(6)

(2)

(6)

(2)

(2)
[50]

Beantwoord slegs TWEE van die volgende vier vrae. 
 
VRAAG 2 
 
Lees die volgende gevallestudie en beantwoord die vrae wat volg: 
 
Turkmenistan 
 
In die jaarverslag van die Verenigde Nasies se Kommissie oor Godsdienstige 
Vryheid, wat op 11 Mei 2005 vrygestel is, is Turkmenistan as een van die grootste 
skenders van godsdiensvryheid in vandag se wêreld geïdentifiseer.  Hierdie 
onafhanklike staat, wat vroeër deel van die Sowjet-Unie was, grens aan Uzbekistan 
in die ooste, die Kaspiese See in die weste, Kazakhstan in die noorde en 
Afghanistan in die suide. 
 
President Nayizov het 'n 400 bladsy-boek, getiteld Rukhnama (Boek van die Siel), 
geskryf.  Hy het opdrag gegee dat hierdie boek net so belangrik soos die Koran en 
die Bybel in alle plekke van aanbidding in Turkmenistan moet wees en dat alle 
regeringskantore een uur elke week aan die bestudering van hierdie boek moet wy.  
Vir sy teenkanting teen hierdie besluit is die land se hoof-Mufti (kundige in Islamitiese 
wette) in Maart 2004 22 jaar tronkstraf opgelê.  Die president het verklaar dat geen 
nuwe moskees gebou mag word nie en daar is berig dat sewe moskees daardie jaar 
vernietig is.  In 'n land waar 89% van die bevolking Moslems en 9% Christene is, is 
die enigste godsdienstige groepe wat toegelaat word om hul godsdiens te beoefen, 
die Sunni Moslemraad en die Russiese Ortodokse Kerk.  Sekuriteitsamptenare sal 
dikwels godsdienstige vergaderings by private huise opbreek sonder enige 
lasbriewe, godsdienstige literatuur konfiskeer en gelowiges aanhou en dreig met 
kriminele vervolging en deportasie. 

  

 
Die Grondwet van die Republiek van Suid-Afrika verseker godsdiensdiversiteit.  
Hoofstuk 2 van die Handves van Menseregte ('Bill of Human Rights') handel oor 
fundamentele menseregte, wat die erkenning en beskerming van godsdiensvryheid 
in Suid-Afrika insluit.  Artikel 15:  Vryheid van godsdiens, oortuiging en mening 
verklaar dat: 
 
1. Elkeen ... die reg (het) op vryheid van gewete, godsdiens, denke, oortuiging en 

mening. 
2. Godsdiensbeoefening ... by staats- of staatsondersteunde instellings (kan) ge-

skied, mits: 
 (a) daardie beoefening reëls nakom wat deur die tersaaklike openbare 

 gesag gemaak is; 
 (b) dit op billike grondslag geskied;  en 
 (c) bywoning daarvan vry en vrywillig is. 

Artikel 1 van die 1981 Verenigde Nasies se Deklarasie oor die uitwissing van 
onverdraagsaamheid en diskriminasie gebaseer op godsdiens en geloof, lees soos 
volg: 
 
Elkeen sal die reg tot vryheid van denke, gewete en godsdiens hê.  Hierdie reg sal 
die reg om 'n godsdiens te hê of enige geloof van sy/haar keuse insluit, en vryheid, 
individueel of in gemeenskap met andere en in die openbaar of in privaatheid, om 
uiting te gee aan sy/haar geloof in aanbidding, praktyk en lering. 

  

[Geneem uit:  Godsdiensstudies vir Graad 11 deur Steyn et al.  2006:115]   
 
2.1 
 
2.2 
 
 
2.3 
 
2.4 
 
 
2.5 
 
 
 
 
2.6 
 
 
 
2.7 
 
 
2.8 

Is Turkmenistan 'n sekulêre staat?  Gee redes vir jou antwoord. 
 
Die staat beskerm sekere godsdienste ten koste van andere.  Haal uit die 
teks aan om hierdie stelling te ondersteun. 
 
Wat is die rol van 'n Mufti in die Islamitiese godsdiens? 
 
Waarom, dink jy, word godsdiensvryheid in Turkmenistan geskend?  Haal 
uit die teks aan om jou standpunt te ondersteun. 
 
In die lig van jou antwoord op VRAAG 2.4, skryf 'n brief van waardering oor 
Artikel 1 uit die aanhaling hierbo aan die Verenigde Nasies oor die 
aanstelling van 'n spesiale verslaggewer, wat aandag aan lande wat ernstig 
diskrimineer op grond van godsdiens, sal skenk. 
 
Skryf 'n paragraaf van 5 - 10 sinne om Turkmenistan se benadering tot 
godsdiens met Suid-Afrika se koöperatiewe model, soos dit in die Grondwet 
van die Republiek van Suid-Afrika vasgelê is, te vergelyk. 
 
Dink jy dat Suid-Afrika die Verenigde Nasies se Artikel 1 hierbo onderskryf?  
Motiveer jou antwoord. 
 
Definieer godsdiensvryheid en dui aan hoe dit op skoolvlak bevorder en 
toegepas kan word. 

 (4)

(2)

(2)

(10)

(10)

(10)

(6)

(6)
[50]

VRAAG 3 
 
3.1 Lees die volgende uittreksel en beantwoord die vrae wat volg: 

 
Die land is deur 'n vyandige stam binnegeval, wat die Filistyne genoem is.  
Koning Saul het 'n leër saamgeroep en het regoor die Filistyne kamp opge-
slaan.  Elke dag het 'n Filistyn, 'n reus wat Goliat genoem is, uitgekom en 
sy stem verhef en uitgeroep na Koning Saul se leër om enige van sy man-
skappe wat dapper genoeg was, tot 'n tweegeveg met hom uit te daag.  Die 
wenner sou dan oorwinning vir sy leër behaal en die verloorder se leër sou 
outomaties verslaan wees.  Saul se leër was bang vir Goliat en niemand 
was bereid om teen hom te veg nie, totdat Dawid, 'n jong skaapwagter, by 
die koning se kamp met voedsel vir sy soldaatbroers aangekom het.  Hy het 
die uitdaging gehoor en het skaam gekry vir die lafhartigheid van Koning 
Saul se leër.  Hy het toe aangebied om namens Koning Saul se leër te veg.  
Hy het geweier om die wapenrusting te dra wat Koning Saul hom 
aangebied het.  Sy verweer was dat dit te groot en te swaar vir hom was.  
In plaas daarvan het hy sy skaapwagterslingervel en vyf klippe geneem en 
het gesê dat God hom sal gebruik om Goliat te verslaan.  Hy het 'n klip in sy 
slingervel gesit en dit na Goliat geskiet.  Die klip het Goliat op die slaap 
getref en hy was bewusteloos.  Dawid het na Goliat gegaan, sy swaard 
geneem en sy kop afgekap.  Die Filistynse leër het uit vrees gevlug. 
 

[Geneem uit:  Shuter's Religion Studies Grade 11 deur Hofmeyer J. et al.  2006:31] 

  

 
 3.1.1 

 
3.1.2 
 
 
3.1.3 
 
 
3.1.4 
 
 
3.1.5 
 
 
 
 
3.1.6 

Wat is die doel van hierdie verhaal? 
 
Die gebeure in hierdie verhaal het lank gelede plaasgevind.  
Hoe is dit bewaar voor dit in geskrewe vorm verskyn het? 
 
Wat word deur Dawid verteenwoordig volgens hierdie verhaal?  
Haal EEN stelling uit die teks aan om jou antwoord te motiveer. 
 
Waarop dui die fisiese verskil tussen Dawid en Goliat met 
betrekking tot jou antwoord op VRAAG 3.1.3? 
 
Waarom sou Dawid weier om Saul se wapenrusting aan te trek 
wanneer hy teen 'n opgeleide soldaat soos Goliat te staan kom, 
ten spyte van die feit dat die wapenrusting te groot en swaar vir 
hom was?  Motiveer jou antwoord met 'n aanhaling uit die teks. 
 
Verduidelik die konsepte verhaal en mite.  Verduidelik hoe hulle 
verskil en hoe hulle ooreenstem. 

 (2)

(4)

(4)

(4)

(6)

(10)

3.2 Lees die volgende uittreksel en beantwoord die vrae wat volg: 

 
Die Hindoe-vuurloopfees is op 'n storie van 'n Hindoe-godin, Draupadi, die 
moeder van vuur, gebaseer.  Sy is in die 19de eeu AE (Algemene 
Era/Huidige Tydperk ['CE - Common Era']) deur die Tamil-setlaars na Suid-
Afrika gebring.  Sy was die dogter van 'n koning, gebore uit vuur.  Sy was 
met vyf broers getroud, maar haar familie is deur vyande, wat hul land 
binnegeval het, gemartel.  Hulle is in ballingskap weggevoer.  Eendag het 
die vyande haar aan die hare gesleep en die koning het probeer om haar 
klere uit te trek om haar te verlei.  'n Wonderwerk het haar gered toe haar 
sari 'n eindelose kledingstuk geword het, wat nie verwyder kon word nie.  
Sy het 'n belofte gemaak om nooit weer haar hare op te bind totdat sy dit in 
haar vyande se bloed kon was nie.  Sy het dit uiteindelik gedoen. 
 
Sy het hierna haar getrouheid en reinheid gedemonstreer deur op vuur te 
loop en dit het haar 'n magtige moedergodin in die Hindoe-geloof gemaak.  
Vandag boots haar volgelinge haar getrouheid en deugsaamheid na deur 
op vuur te loop.  Elke jaar bereik die feesvieringe 'n hoogtepunt in 'n vuur-
loopseremonie, wanneer aanbidders kaalvoet oor 'n put met vuurwarm kole, 
wat hergeboorte simboliseer, loop. 
 

[Geneem uit:  Focus on Religious Studies Grade 11 deur Donne et al.  2005:77] 

  

 
 3.2.1 

 
3.2.2 
 
 
3.2.3 
 
3.2.4 
 
 
3.2.5 

Wat word onder die woord wonderwerk verstaan? 
 
In die lig van hierdie verhaal, definieer die konsep ritueel en sê 
watter rol dit in 'n godsdiens speel. 
 
Wat het die godin in die Hindoe-geloof magtig gemaak? 
 
Wat vertel die storie ons oor die waarde van vroue in die 
Hindoe-geloof? 
 
Wat word jaarliks gedoen om die godin Draupadi se heldedaad 
te vier? 

 (2)

(10)

(2)

(4)

(2)
[50]

VRAAG 4 
 
4.1 Lees die volgende uittreksel en beantwoord die vrae wat volg: 

 
In Suidelike Afrika bestaan jagter-versamelaargemeenskappe, bekend as 
die San of Boesmans, reeds vir duisende jare tot vandag nog.  Argeoloë 
beweer dat die voorvaders van die San moontlik terugdateer vir 20 000 
jaar!  Gedurende hierdie tyd het die San-gemeenskappe en hul godsdiens 
verskeie veranderinge ondergaan. 
 
Ongeveer 2 000 jaar gelede het die eerste mak diere in Suidelike Afrika 
verskyn en sommige jagter-versamelaars het meestal op beeste en skape 
vir kos gesteun.  Hierdie groepe het as die Khoikhoi bekend geword.  Die 
San-gemeenskappe, wat jagter-versamelaars gebly het, het voortgegaan 
om rituele te beoefen soos die maak van reën, en het hul dienste vir die 
Khoikhoi in ruil vir kos aangebied. 
 
Die San-gemeenskap is ook so vroeg as 1497 AE deur hul kontak met die 
Europeërs beïnvloed.  Soos wat meer Europeërs in Suidelike Afrika 
aangekom het en hul in areas waar die San vir duisende jare gelewe het, 
gevestig het, is baie San-mense doodgemaak of geforseer om as 
plaaswerkers te werk.  As plaaswerkers het hulle nie meer as jagter-
versamelaars geleef nie en slegs dié in afgeleë areas van Suidelike Afrika 
het nog hul tradisionele godsdiens en kultuur beoefen.  Vandag is daar 
San-mense wat op plase woon, maar steeds hul tradisionele godsdiens 
beoefen. 
 
In die San-godsdiens is daar twee gode.  Een is 'n skeppergod wat in die 
lug lewe en nie 'n groot rol in die alledaagse lewe in die samelewing speel 
nie.  Hy sien op 'n afstand om na die mense deur byvoorbeeld reën te 
voorsien.  Die ander is 'n god van die Aarde, wat dikwels geblameer word 
omdat hy hom met die mense inmeng deur slegte dinge soos siekte en 
droogte te laat plaasvind.  Aangesien die gode 'n minder belangrike rol in 
die San-godsdiens speel, is 'n belangrike geloof dat mense heilige magte 
genaamd 'n/um' of '!kia' van die geestelike ryk kan kry om te help om sulke 
probleme op te los. 
 
Die belangrikste ritueel, wat steeds vandag beoefen word, is die beswy-
mingsdans ('trance dance').  Hierdie dans vind gewoonlik gedurende die 
nag plaas, met vroue wat 'n sirkel rondom die vuur vorm en hande klap en 
sing.  'n Geneser dans op maat van die musiek, totdat hy/sy in 'n beswy-
ming verval.  Gedurende die beswyming gaan die geneser die wêreld van 
die geeste binne, waar hy/sy die mag ontvang om te genees.  Die geneser 
ervaar hierdie mag as 'n krag wat teen sy/haar ruggraat opgaan en dan in 
sy/haar sweet uitkom.  Hierdie sweet word dan op die liggaam van die 
pasiënt ingevryf om hom/haar te genees.  Die beswymingsdans is 'n be-
langrike deel van die San-godsdiens omdat dit die gemeenskap bymekaar-
bring om 'n kragtige ritueel uit te voer.  Gedurende die 1960's het die 
uitvoering van die beswymingsdans onder 'n groep San-mense, wat as 
plaaswerkers in Namibië gewerk het, toegeneem.  Hierdie gemeenskap 
was baie arm en baie van die plaaswerkers en hulle families het siek ge- 

 word. 

 
Die beswymingsdans het gehelp om die siekes gesond te maak deur hulle 
aan die krag van die geesteswêreld te koppel.  Hierdie ritueel genees ook 
die groep as 'n geheel omdat dit hulle daaraan herinner dat hulle deel van 
'n gemeenskap is wat mekaar kan help gedurende moeilike tye.  Dit is 
waarom dié wat die mag het om met die geesteswêreld te verbind en 
mense te genees, in sekere San-gemeenskappe baie belangrik geword het. 
 

[Geneem uit:  Focus on Religion Studies Grade 11 deur Donne et al.  2005:9] 

  

 
 4.1.1 

 
 
 
4.1.2 
 
 
 
4.1.3 
 
 
4.1.4 
 
 
4.1.5 
 
 
 
 
4.1.6 
 
4.1.7 
 
 
4.1.8 

Godsdiens is nie staties nie maar dinamies (dit verander gedu-
rig).  Stem jy met hierdie stelling saam met betrekking tot die 
San-godsdiens?  Motiveer jou antwoord. 
 
Die beswymingsdans is 'n belangrike ritueel in die San-
gemeenskap.  Hoekom word dit 'n ritueel genoem en watter rol 
speel dit in die San-gemeenskap? 
 
Noem die TWEE maniere waarop die San-godsdiens negatief 
beïnvloed is deur die koms van die Europeërs. 
 
Is die geloofstelsel van die San-gemeenskap monoteïsties of 
politeïsties?  Motiveer jou antwoord. 
 
Tradisionele genesing is 'n belangrike praktyk in die San-
gemeenskap.  Dink jy dat tradisionele genesing 'n deurslag-
gewende rol in die stryd teen MIV/Vigs kan speel?  Motiveer jou 
antwoord. 
 
Wat is 'n beswymingsdans en wie kan dit beoefen? 
 
Waarom is die San-gemeenskap as 'n jagter-versamelaars-
gemeenskap bekend? 
 
Wat word die geestelike krag van die San-gemeenskap ge-
noem? 

 

(4)

(6)

(4)

(4)

(6)

(2)

(2)

(2)

4.2 Bestudeer die onderstaande figuur en beantwoord die vrae wat volg:   
 
 
 
 
 
 
 
 
 
 
 
 
 
 
 
 
 
 
 Godsdienste in die wêreld 

 
[Geneem uit:  Focus on Religion Studies Grade 11 deur Donne et al.  2005:3]

 

 
 4.2.1 

 
4.2.2 
 
 
4.2.3 
 
4.2.4 
 
 
 
4.2.5 
 
 
4.2.6 

Identifiseer enige TWEE Islamitiese lande op die kaart. 
 
Watter EEN van die twee lande wat in VRAAG 4.2.1 
geïdentifiseer is, is teokraties? 
 
Noem die land waar Boeddhisme en Djainisme ontstaan het. 
 
Beskryf hoe die moderne tydvak en die Industriële Rewolusie 
die agteruitgang van die verhouding tussen godsdiens en 
politiek teweeggebring het. 
 
Watter instelling het meer mag in 'n teokratiese staat:  
godsdiens of politiek? 
 
In watter streek het die Abrahamitiese gelowe onstaan? 

 (4)

(2)

(2)

(8)

(2)

(2)
[50]

VRAAG 5 
 
5.1 Bestudeer die onderstaande tabel gebaseer op die 2001-Sensus, wat die 

getal Suid-Afrikaners wat aan verskillende godsdienste behoort, toon: 
  

 
Nederduits Gereformeerde kerke 3 005 698
Sion-Christelike kerke 4 971 932
Katolieke kerke 3 181 336
Metodiste kerke 3 035 717
Pinkster-/Charismatiese kerke 3 695 212
Anglikaanse kerke 1 722 076
Apostoliese Geloofsending 246 190
Lutherse kerke 1 130 987
Presbiteriaanse kerke 832 495
Bandla Lama Nazaretha 248 825
Baptiste kerke 691 237
Independente/Kongregasionalistiese kerke 508 825
Ortodokse kerke 42 251
Ander Apostoliese kerke 5 627 320
Ander Sioniste kerke 1 887 147
Ethiopiese tipe kerke 1 150 101
Ander Gereformeerde kerke 226 495
Ander Afrika-onafhanklike kerke 656 644
Ander Christelike kerke 2 890 150
Afrika-godsdiens 125 903
Judaïsme 75 555
Hindoeïsme 551 666
Islamities 654 064
Ander gelowe 283 814
Geen godsdiens 6 767 165
Onbepaald 610 971
TOTAAL 44 819 778

 [Geneem uit:  Shuter's Religion Studies Grade 11 deur Hofmeyer J. et al. 2006:94]   
 
 5.1.1 

 
5.1.2 
 
5.1.3 
 
 
 
5.1.4 
 
5.1.5 
 
 
5.1.6 

Watter kerk is die kleinste Christelike groep in Suid-Afrika? 
 
Identifiseer DRIE Abrahamitiese godsdienste uit die tabel. 
 
Wat sou die verklaring kon wees vir die feit dat slegs 125 903 
Afrikane die Afrika-godsdiens in 'n land beoefen waar die 
meerderheid Afrikane is? 
 
Identifiseer DRIE Afrika-onafhanklike kerke uit die tabel. 
 
Bespreek die geskiedkundige ontwikkeling van die Islamitiese 
geloof in Suid-Afrika. 
 
Watter godsdiens het die minste volgelinge? 

 (2)

(6)

(4)

(6)

(10)

(2)

5.2 Jy het opdrag gekry om gestruktureerde onderhoude rakende geslags-

vraagstukke met seuns en meisies tussen die ouderdomme van 14 en 17 
jaar oud in 'n landelike gemeenskap te voer. 

  

 
 5.2.1 

 
 
5.2.2 
 
5.2.3 
 
5.2.4 

Noem die presiese onderwerp waarop jy beplan om jou aandag 
te vestig. 
 
Formuleer VYF vrae wat jy beplan om te gebruik. 
 
Noem TWEE tipes gestruktureerde dataversameling. 
 
Wat is die verskil tussen gestruktureerde en ongestruktureerde 
onderhoude? 

 
(2)

(10)

(4)

(4)
[50]

 
 TOTAAL:  150
 


